
Мүлік кепілімен қамтамасыз етілмеген тұтынушылық банктік қарыз шарттары мен тұтынушылық микрокредит беру туралы шарттар бойынша қарыз алушы жеке тұлғалардың берешегін ұжымдық реттеу платформасының жұмыс істеу тәртібін бекіту туралы


 «Қаржы нарығы мен қаржы ұйымдарын мемлекеттік реттеу, бақылау және қадағалау туралы» Қазақстан Республикасы Заңының 15-30-бабы 
5-тармағының төртінші бөлігіне сәйкес Қазақстан Республикасы Қаржы нарығын реттеу және дамыту агенттігінің Басқармасы ҚАУЛЫ ЕТЕДІ:
[bookmark: _GoBack]1. Мүлік кепілімен қамтамасыз етілмеген тұтынушылық банктік қарыз шарттары мен тұтынушылық микрокредит беру туралы шарттар бойынша қарыз алушы жеке тұлғалардың берешегін ұжымдық реттеу платформасының жұмыс істеу тәртібі (бұдан әрі – Тәртіп) бекітілсін. 
2. Әлеуметтік жобалар және қаржылық сауаттылықты арттыру департаменті Қазақстан Республикасының заңнамасында белгіленген тәртіппен:
1) Заң департаментімен бірлесіп осы қаулыны Қазақстан Республикасының Әділет министрлігінде мемлекеттік тіркеуді;
2) осы қаулыны ресми жарияланғаннан кейін Қазақстан Республикасы Қаржы нарығын реттеу және дамыту агенттігінің ресми интернет-ресурсына орналастыруды;
3) осы қаулы мемлекеттік тіркелгеннен кейін он жұмыс күні ішінде Заң департаментіне осы тармақтың 2) тармақшасында көзделген іс-шараның орындалуы туралы мәліметтерді ұсынуды қамтамасыз етсін.
3. Осы қаулының орындалуын бақылау Қазақстан Республикасының Қаржы нарығын реттеу және дамыту агенттігі Төрағасының жетекшілік ететін орынбасарына жүктелсін.
4. Осы қаулы ресми жариялануға тиіс және 2026 жылғы 12 шілдеден бастап қолданысқа енгізіледі.
2027 жылғы 1 қаңтардан бастап:
Тәртіптің 3-тармағы жетінші, сегізінші және тоғызыншы абзацтарының мынадай редакцияда: 
«платформа операторы – платформаның жұмыс істеуін техникалық қамтамасыз ету үшін қажетті құқықтарды қоспағанда, қаржы омбудсманымен жасалған шарт немесе келісім негізінде платформаны пайдалануды, техникалық сүйемелдеуді, ақпараттық қауіпсіздігін, әкімшілендіруді және оның үздіксіз жұмыс істеуін қамтамасыз ететін және платформада өңделетін цифрлық деректерге құқықтарды иеленбейтін заңды тұлға;
платформа – цифрлық объект болып табылатын, қаржы омбудсманы жанында жұмыс істейтін және ақпараттық жүйе арқылы қарыз алушы жеке тұлғалардың, кредиторлардың, қаржы омбудсманының, медиаторлардың, платформа операторының және өзге де қатысушылардың мүлік кепілімен қамтамасыз етілмеген тұтынушылық банктік қарыз шарттары және (немесе) тұтынушылық микрокредит беру туралы шарттар бойынша берешекті ұжымдық реттеуді ұйымдастыру мақсатындағы өзара іс-қимылын, сондай-ақ өтініштер беру, ұжымдық реттелуге тиіс берешектің өлшемшарттарын тексеру, деректерді алмасу, төлемдер кестесін қалыптастыру, құжаттарға қол қою, қатысушыларды хабардар ету және келісімдердің орындалуын мониторингтеу процестерін автоматтандыруды қамтамасыз ететін берешекті ұжымдық реттеудің цифрлық платформасы;
платформаны пайдаланушы – қарыз алушы, кредитор, қаржы омбудсманы, медиатор, платформа әкімшісі немесе осы Тәртіпке сәйкес платформаға қолжетімділігі бар өзге тұлға;»;
Тәртіптің 4 және 5-тармақтарының мынадай редакцияда:
«4. Қаржы омбудсманы, қарыз алушылар, кредиторлар, медиаторлар, платформа операторы, уәкілетті орган және Қазақстан Республикасының заңнамасына және осы Тәртіпке сәйкес платформаға қосылған өзге де тұлғалар платформаға қатысушылар болып табылады. 
5. Қаржы омбудсманы платформаны өтінімдерді қарау, қатысушылардың өзара іс-қимылын ұйымдастыру, құжаттарды қалыптастыру, хаттамаларға қол қою және өз өкілеттіктері шегінде берешекті ұжымдық реттеу рәсімдерінің мониторингі үшін пайдаланады.»;
Тәртіптің 19-тармағының мынадай редакцияда:
«19. Егер Қазақстан Республикасының заңнамасында өзгеше көзделмесе, платформада қарыз алушының, кредитордың, қаржы омбудсманының, медиатордың, платформа әкімшісінің, сондай-ақ уәкілетті органның берешекті реттеу рәсіміне араласпай талдамалық ақпаратты қарау және қалыптастыру құқығымен пайдаланушының рөлдері көзделеді.»;
Тәртіптің 41-тармағы екінші абзацының мынадай редакцияда:
«Автоматтандырылған тексеруді қолдану кезінде қарыз алушыға оны жүргізу фактісі, алынған мәліметтер көздері, тексеру нәтижесіне әсер еткен негізгі өлшемшарттар туралы ақпаратты көрсету, сондай-ақ тексеру нәтижесі берешекті ұжымдық реттеу рәсімін қолдану мүмкіндігіне әсер еткен жағдайларда қаржы омбудсманының уәкілетті тұлғасының қатысуымен тексеру нәтижесін қайта қарау туралы жолданымды жіберу мүмкіндігі қамтамасыз етіледі.»;
Тәртіптің 42-тармағының мынадай редакцияда:
«42. Қарыз алушының міндеттемелері бойынша мәліметтер растау, нақтылау не қабылдамау үшін кредиторларға жіберіледі. Расталған мәліметтер негізінде қаржы омбудсманының кредиттер бойынша міндеттемелерді орындау шарттарын (мерзімі өткен берешекті ұжымдық реттеу) өзгерту туралы шешімдерінің, дауды (жанжалды) медиация тәртібімен реттеу туралы келісімдердің, төлемдер кестесінің жобалары қалыптастырылады, ал оны есептеуге әсер ететін деректер өзгерген кезде аудит журналында тиісті іс-әрекеттерді тіркей отырып, төлемдер кестесін қайта есептеу жүзеге асырылады.»;
Тәртіптің 55-тармағының мынадай редакцияда:
«55. Платформаға кредиторларды, қаржы омбудсманын, медиаторларды және өзге де қатысушыларды қосу платформа операторы мен Қазақстан Республикасының заңнамасы белгілеген техникалық, ұйымдастырушылық және құқықтық талаптарды орындағаннан кейін жүзеге асырылады.» қолданылатыны белгіленсін.  

